
20. janúar 2021. 

 

Fræðsluráð Hafnarfjarðar. 

 

MINNISBLAÐ – Skóladagatal grunnskóla 2021-2022,  mál 2101127 

 

Gerð skóladagatals fyrir grunnskóla Hafnarfjarðar hefur verið árlegt viðfangsefni grunnskólastarfs frá því 

snemma á þessari öld. Það er upphaflega tilkomið vegna ákvæða í kjarasamningi kennara og Sambands 

íslenskra sveitarfélaga (SÍ) um vinnufyrirkomulag kennara og er einnig staðfest í lögum um grunnskóla frá 

2008. Tilgangur skóladagatals er að afmarka vinnutíma og verkefni innan skólaársins. Sérstakt form um 

skóladagatal hefur verið gefið út árlega af SÍ fyrir skóla og sveitarfélög að nýta sér við þessa vinnu. 

 

Það hefur verið ákvörðun fræðsluráðs í all mörg ár að samræma ákveðna daga í grunnskólastarfinu í 

Hafnarfirði, sérstaklega skólaupphaf, vetrarfrí og undirbúningsdaga. Undirbúningsdagar (stundum líka 

nefndir skipulagsdagar eða starfsdagar) fóru í sérstaka skoðun á árunum eftir 2005 þegar þeim fjölgaði í 

leikskólum úr þremur í fimm (og sex um tíma) en í grunnskólum voru þeir átta utan nemendadaganna 180 

og fimm innan þeirra. Fræðsluráð tók þá ákvörðun um að hafa þessa undirbúningsdaga innan skólaársins 

sameiginlega fyrir alla grunn- og leikskóla bæjarins. Röksemdin var fyrst og fremst sú að fækka þeim 

vinnudögum sem foreldrar þyrftu að taka frá vinnu vegna þeirra þar sem börn sæktu ekki skóla þessa daga. 

Ef foreldrar ættu bæði börn í leik- og grunnskóla á sama tíma gæti þau þurft að taka allt að tíu frídaga frá 

vinnu á skólaári ef þeir væru ekki sameiginlegir en annars ekki nema fimm. Þetta sjónarmið var samþykkt á 

sínum. Meginvandi þessarar ákvörðunar, að mati gagnrýnanda, var að þarna væri tekið tillit til sjónarmiða 

foreldra en ekki starfsmanna skólanna og skólastarfsins sjálfs, t.d. að skólarnir ættu sjálfir í vanda með að 

hafa sitt starfsfólk í skóla sökum þess að skólastarf lægi niðri í öllum skólum í einu og starfsfólk skóla þyrfti 

þá líka að vera heima sem foreldrar. Sömuleiðis gerðu sameiginlegir undirbúningsdagar það að verkum að 

hver skóli getur ekki haft þá út frá eigin aðstæðum og skólaáherslum þegar um miðlæga ákvörðun er að 

ræða, þ.e. þessir dagar kæmu ekki á réttum tíma fyrir einstaka skóla. 

 

Umrædd ákvörðun hefur verið í umræðunni í fræðsluráði mest alla þessa öld. Þannig hefur sameiginlegum 

dögum, nú nefndir undirbúningsdagar innan skólaársins, verið fækkað í þrjá fyrir skólaárið 2019-2020. En 

umræða hefur þá snúið að því áfram hvort fræðsluráð hafi yfirleitt rétt til að skipa málum á þennan veg 

sökum sérstaks text sem er skráður á form skóladagatalsformsins sem er komið frá Sambandinu, þar sem 

segir:  

 

"Samkvæmt kjarasamningi sveitarfélaga við Kennarasambands Íslands skulu skóladagar nemenda vera 180 á 

tímabilinu 20. ágúst til 10. júní. Sérstakir starfsdagar kennara á starfstíma nemenda eru fimm og skulu ákveðnir 

af skólastjóra í samráði við kennara og með hliðsjón af kjarasamningum. Starfsdagar kennara utan starfstíma 

nemenda eru 8." 

 

Umrædd tilvitnun hefur beinlínis gefið til kynna að fræðsluráð hafi ekki heimild til að ráðstafa 

undirbúningsdögum skóla þar sem þeir skulu vera „ákveðnir af skólastóra í samráði við kennara og með 

hliðsjón af kjarasamningum“. Það sem gerir þetta að vanda er að það er ekkert ákvæði í kjarasamningi 

grunnskólakennara og SÍ um þetta í dag. Eftirfarandi kjarasamningar eru í gildi: 

• Kjarasamningur frá 1. desember 2016 til 30. nóvember 2017. 

• Kjarasamningur frá 1. desember 2017 til 30. júní 2019 (viðbót við fyrri samning). 

• Kjarasamningur frá 1. september 2020 til 31. desember 2021 (viðbót við fyrri samninga). 

 

Leita verður í elsta kjarasamninginn af þessum hér ofar til að finna ákvæði um árlegan vinnutíma kennara 

en þar segir í lið 2.1.5.2: 

 

2.1.5.2 
Undirbúningsdagar 
Undirbúningsdagar kennara undir stjórn skólastjóra skulu vera samtals 8 fyrir upphaf og eftir lok 
skóladaga nemenda. Undirbúningsdagar á starfstíma skóla eru 5. Skólum er heimilt að fella þá inn í 
vikulegt vinnuskipulag að hluta eða öllu leyti. Lengist þá vikuleg vinnuskylda kennara sem því nemur. 

 

Af þessu má sjá að ekkert í kjarasamningi tilgreinir hvernig að skipulagi þessara fimm undirbúningsdaga 

innan skólaársins skuli staðið, þ.e. hvort þeir séu ákveðnir af skóla eða sveitarfélagi. Þá hefur Sambandi 

íslenskra sveitarfélaga verið bent á umrædd klausu á formi skóladagatals sem sé villandi og ekki nægilega í 

samhengi við núverandi kjarasamninga að öllu leyti, þ.e. nemendadagar eru réttir sem og fjöldi 

undirbúningsdaga en ekki hvernig þeir skuli ákveðnir. 

 

Hvernig skal þá standa að gerð skóladagatals ef kjarasamningar kveða ekki skýrt á um það. Það er þá verkefni 

skólasamfélagsins. Fræðsluráð Hafnarfjarðar er ígildi skólanefndar í skilningi grunnskólalaga sem er þá 

fulltrúi sveitarfélagsins í skólamálum þar sem sveitarfélög hafa lagalegt umboð að stýra grunnskólastarfi 

innan sveitarfélaga sinna. Eftirfarandi er að finna í lögum um grunnskóla nr. 91/2008 (og síðari breytingum): 

 

6. gr. Skólanefnd 
Meginhlutverk skólanefndar er sem hér segir: 
… 

d. að staðfesta starfsáætlun skóla ár hvert og skólanámskrá einstakra skóla (2. mgr.) 
 
28. gr. Starfstími 
Skipting milli kennsludaga og annarra skóladaga nemenda er á ábyrgð skólastjóra að höfðu samráði við skólaráð 
og að fenginni staðfestingu skólanefndar. (1. mgr., setning 3). 
… 

Sveitarstjórnum er heimilt að samræma tiltekna leyfisdaga innan skólaársins fyrir alla skóla í sveitarfélaginu, að 
höfðu samráði við hagsmunaaðila. (4 mgr., kom sem breyting árið 2011.) 

 

Út frá öllu ofangreindu verður að telja að það sé skýr lagarammi fyrir því að fræðsluráð Hafnarfjarðar hafi 

heimildir til þess að hafa áhrif á skóladagatal grunnskóla, m.a. að samræma undirbúningsdaga milli skóla.  

 

https://www.samband.is/wp-content/uploads/2020/06/fg_-heildarsamningur_2016-2017_lok.pdf
https://www.ki.is/media/h2sdn0cz/fg_kjarasamningur_i_gildi_011217_til_300619.pdf?mode=pad&rnd=132095754705170000
https://www.ki.is/media/hjpbxzop/kjarasamningur-fg-og-sns-07-10-2020-radad.pdf?mode=pad&rnd=132479276758430000

Það grunn-skóladagatal sem lagt er fram að skrifstofu mennta- og lýðheilsusviðs og þetta minnisblað 

tengist er sett út frá hefðum og ákvörðun fræðsluráðs Hafnarfjarðar að þrír af fimm undirbúningsdögum 

grunnskóla innan nemendadaganna 180 séu sameiginlegir fyrir alla grunnskólana og leikskóla einnig. 

(Athugið að þessi þriðji dagur er skilgreindur innan vetrarfrísdaga grunnskóla.) Þessir dagar eru þá í 

nóvember, (febrúar) og maí.  

 

Eftirfarandi er sett upp í sameiginlegt grunn-skóladagatal fyrir grunnskóla Hafnarfjarðar til staðfestingar á 

fundi fræðsluráðs, eða til breytinga, að vilja ráðsins. 

• Mögulegir fimm námskeiðsdagar starfsmanna grunnskóla frá 9.-13. ágúst. Skipulagðir síðar, bæði 

af einstaka skólum og skrifstofu mennta- og lýðheilsusviðs, m.a. nýliðanámskeið. 

• Sex undirbúningsdagar starfsmanna skóla framan nemendadaganna 180 (af átta), 16.-23. ágúst. 

Síðasti undirbúningsdagurinn, 23. ágúst, verði jafnframt sameiginlegur með leikskólunum (nr. 1). 

• Sameiginlegur skólasetningardagur grunnskólanna verði þriðjudagur 24. ágúst. 

• Samræmd könnunarpróf frá MMS, 7. bekk 29.-30. sept. og 4. bekk 5.-6. október og varaprófdagar 

12.-13. október. 

• Sameiginlegt vetrarfrí grunnskólanna í tvo daga, 14.-15. október. 

• Vinavika 8.-12. nóvember, ósk um að sinna vel jákvæðum skólabrag, góðum samskiptum og vinna 

gegn einelti og öðru ofbeldi í umhverfi barna. 

• Annar sameiginlegur undirbúningsdagur leik- og grunnskóla verði mánudagur 15. nóvember. 

• Lagt til að síðasti kennsludagur fyrir jólafrí verði 17. desember – en skólar hafi samt hér 

ákvörðunarrétt. 

• Lagt til að fyrsti skóladagur, annað hvort skipulagsdagur eða kennsludagur, eftir áramót sé 3. 

janúar – en skólar hafi samt hér ákvörðunarrétt. 

• Vetrarfrí grunnskóla verði 21.-22. febrúar. Á öðrum hvorum þessara daga taki leikskólar 

sameiginlegan undirbúningsdag. 

• Samræmd könnunarpróf MMS í 9. bekk, 8. (ísl.), 9. (stæ) og 10. mars (ens.) og varaprófdagar 15.-

16. mars. 

• Páskafrí nemenda í dymbilviku (frá mánudegi 11. apríl) og skóli hefjist á ný 19. apríl (en skólar hafi 

samt hér ákvörðunarrétt). 

• Þriðji sameiginlegi undirbúningsdagur leik- og grunnskóla verði miðvikudagur 25. maí. 

• Skólaslitadagur grunnskóla, þ.e. 180 skóladagurinn verði eigi síðar en 10. Júní – en skólar hafi samt 

hér ákvörðunarrétt og ræðst af hvernig skólar ákveða með dagana 180. 

• Tveir undirbúningsdagar eftir lok nemendadaganna verði 13.-14. júní og þeim ljúki því áður en 

kjarasamningar ákveða (eigi síðar en 15. júní skal vinnutíma kennara ljúka) – en skólar hafi samt 

hér ákvörðunarrétt út frá röðun á nemendadögunum 180. 

 

Út frá ofangreindu eru drög að grunn-skóladagatali fyrir grunnskóla Hafnarfjarðar skólaárið 2020-2021 til 

fræðsluráðs til ákvörðunar. Sjá sérstakt töflureiknisskjal sem kynnir þau drög. 

 

Virðingarfyllst, 

 

 

Vigfús Hallgrímsson, þróunarfulltrúi grunnskóla 


